
	N 02/12.21/44809-2021

	Իրավաբանական վարչության եզրակացություն




	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Իսկ նախագծի նախաբանում սահմանված «Քաղաքաշինության մասին» և «Հաշմանդամություն ունեցող անձանց իրավունքների մասին» ՀՀ օրենքների համապատասխան դրույթները չեն կարող սույն որոշման նախագծի ընդունման համար հիմք հանդիսանալ: 


	Նախագծում կատարվել են հղումներ ըստ առկա կարգավորումների, որոնք թույլ կտան ապահովել  ՀՀ կառավարության 2021 թվականի սեպտեմբերի 30-ի «Հաշմանդամություն ունեցող անձանց սոցիալական ներառման 2022 թվականի տարեկան ծրագիրը և միջոցառումների ցանկը հաստատելու մասին» N 1621-Լ, ՀՀ կառավարության 2021 թվականի ապրիլի 8-ի N 531-Լ, ՀՀ կառավարության 2021 թվականի նոյեմբերի 18-ի N 1902-Ն որոշումների պահանջները: 

 Միաժամանակ տեղեկացնում եմ, որ «Քաղաքաշինության մասին» ՀՀ օրենքում լիազորող այլ նորմերի վերաբերյալ առաջարկությունների փաթեթը  դեռ մշակման փուլում է:

  

	Տարածքային զարգացման և շրջակա միջավայրի  հարցերի վարչության եզրակացություն



	      1. Նախագծի 1-ին կետի 2-րդ ենթակետով նախատեսվում է հաստատել նախագծային հատուկ լուծումներով համալրման ենթակա մի շարք կարևորագույն նշանակության օբյեկտների շահագործման մատչելիությունն ապահովող միջոցառումների ծրագիրը: 
     Նախագծի 3-րդ կետի համաձայն՝ Հայաստանի Հանրապետության քաղաքաշինության կոմիտեի նախագահը՝ Որոշման 2-րդ կետով նախատեսված առաջարկները ստանալուց հետո՝ եռամսյա ժամկետում պետք է ամփոփի, կազմի միջոցառումների ծրագիր և ներկայացնի ՀՀ կառավարություն: 
     Այս առումով անհրաժեշտ է նկատի ունենալ, որ Նախագծի 3-րդ կետում նշված «միջոցառումների ծրագիր» ձևակերպումը չի վերաբերում Նախագծի 1-ին կետի 2-րդ ենթակետում նշված «միջոցառումների ծրագիր» ձևակերպմանը:  
     Հաշվի առնելով, որ  խոսքը տարբեր ձևակերպումների մասին է, առաջարկում ենք հստակեցնել ձևակերպումները՝ տարընկալումից խուսափելու նպատակով:
	Ընդունվել է:

Նախագծում կատարվել է լրացում:

	     2. Հաշվարկման տեսանկյունից լրացուցիչ հիմնավորման կարիք ունեն Նախագծի N 2 հավելվածով հաստատվող՝ նախագծային հատուկ լուծումներով համալրման ենթակա մի շարք կարևորագույն նշանակության օբյեկտների շահագործման մատչելիությունն ապահովող միջոցառումների ծրագրի «Ֆինանսավորման չափը և աղբյուրը» սյունակներում նշված ֆինանսական արժեքները:
     Բացի այդ, անհրաժեշտ է հստակեցնել նաև, թե ի՞նչ միջոցներով են իրականացվելու ծրագրով նախատեսված միջոցառումները, հաշվի առնելով, որ ՀՀ 2022-2024 թվականների պետական միջնաժամկետ ծախսերի ծրագրով նշված միջոցառումների համար միջոցներ նախատեսված չեն:

	Նախագծի N 2 հավելվածով նախատեսված ֆինասական գնահատականները ներկայացվել են անալոգ օբյեկտների օրինակով՝ շուկայում գործող մոտավոր գնային առաջարկներին համապատասխան, որոնք վերանայման ենթակա են մրցութային գործընթացների կազմակերպման և պայմանագրերի կնքման արդյունքում:
[bookmark: _GoBack]Ինչ վերաբերում է ՀՀ 2022-2024 թվականների պետական միջնաժամկետ ծախսերի ծրագրով նշված միջոցառումների համար միջոցներ նախատեսված չլինելուն, ապա հարկ է նշել, որ առանց հաստատված ծրագրի՝ Պատվիրատուների/պետական մարմինների  կողմից ՀՀ պետական բյուջեներում համապատասխան ծախսերի նախատեսումը համարվում է ոչ իրատեսական:



